
Azara galma, men gowy!.. AZARA GALMA, MEN GOWY!..

Eşitdim…
Meni soran ekeniñ,
Neneñsi, niçik halda diýp.
Azara galma, men gowy,
Taşlap giden ýeriñde-dä,
Ölüden parhsyz diri-dä men.
Her ýeteniñ dilinde men.
Çagalañ elinde oýunjak kibi,
Birazajyk dertli, biraz gussaly,
Sensizligiñ orra-ortasynda.
Azara galma, men gowy!..

Gowy men gowy…
Mydar edip ýörün-dä, men, ine,
Bir ýanym kör, bir ýanym agsak.
Elimi-aýagymy çekdim işden,
Durmuşymy üzmäge dyrjaşýan
geçmişden,
Ýatlamalardan,
Hyýallardan,
Hemme zatdan!..
Aslynda ýaşamaga-da añ edemog-a bu gidişden…
Azara galma, men gowy!..
Kenara urlan gämi ýaly men,
Gaý-tupana ýeñlen.
Akyl-huşum başdan uçan ýaly men,
Öz-özüme aglap, gülüşen,
Iki ganady-da döwlen guş kibi,
Uçurymdan boşluga düşen.
Azara galma, men gowy!..
Meselem,
Garañky gijede ýyldyzsyz kibi
Günüñ bar ýerinde şem bolup misli.
Şemalyñ gaýadan sowran tozany
Ýelkenden galan sekunt men, sekuny.
Ýaşap ýörün, ine,
Ne öli sanylýan, ne-de diri men!..
Azara galma, gowy men!..

